
Cft: "Presupuesto revisa di Boneiru ta un paso den e direkshon
korekto, pero no a elimina e preokupashonnan”

Kralendijk - Ku e proyekto presupuestario revisa pa 2027, adapta despues ku anteriormente
Cft a apstené di emiti huisio, Boneiru ta duna un paso pa dilanti. Sinembargo, e
preokupashonnan tokante di e faktibilidat finansiero di e plannan ta sigui eksisti. Esaki ta loke
Kolegio di supervishon finansiero di Boneiru, Sint Eustatius i Saba (Cft) a deklara, despues di
un bishita di trabou di e Kolegio na e isla riba 26 di oktober. Cft a papia ku Kolegio Ehekutivo
tokante di e proyekto presupuestario pa 2027 i e fortalesementu di e organisashon finansiero.

Rekursonan di kaha por stroba e invershonnan

Entidat Publiko Boneiru ta a punto di inisid proyektonan ku ta trese gastunan haltu. Te ku 2028, Selibon
mester di aproksimadamente USD 26 mion na sosten di likides. Banda di esaki, tin kontribushonnan propio
pa proyektonan den Regio Deal, alohamentu di ensefiansa i infrastruktura. Ta parse ku no a inkorpora tur
e gastunan aki den e presupuesto finansiero. Esaki ta nifika tambe ku ta difisil pa estima adekuadamente
e rekursonan likido, ku ya kaba tin disponibilidat limitd. E rekursonan likido aki ta nesesario pa
efektivamente por hasi e invershonnan importante.

Organisashon finansiero: integral i salbaguardia

Kolegio Ehekutivo a presentd medidanan pa fortalesé e organisashon finansiero, inkluyendo un analisis di
gap, un siklo fiho di Planifikashon & Kontrol, i kontroladénan serka e direkshonnan. Gezaghéber tambe a
menshona e analisis di gap den su karta na Sekretario di Estado, komo medida pa fortalesé e organisashon
i e kapasidat di implementashon di Entidat Publiko. Cft ta konsidera ku esaki ta positivo. Konsiderando e
echo ku elekshonnan ta aserkando, ta nesesario pa salbaguardid e mehorashonnan aki permanentemente,
pa asina un Kolegio Ehekutivo siguiente por konstrui riba nan. Cft - siendo stakeholder aktivo - lo sigui e
desaroyonan aki ku detenshon.

Turismo

Cft a papia ku TCB, Bonhata i Stinapa tambe. Turismo ta representd aproksimadamente mitar di e
ekonomia di Boneiru, i p'esei ta un pilar importante pa finansa publiko saludabel i duradero. Cft ta
enkurasha Boneiru pa desaroya un vishon multianual riba turismo i pa konektd un agénda di invershon na
esaki, pa asina pérkura pa e isla keda atraktivo pa bishitantenan futuro tambe. Atrayendo turistanan di e
hemisferio oksidental, ta reparti turismo i ta redusi e bahada den temporada abou, pa asina e entradanan
keda konstante riba término largu tambe.

[Fin di komunikado di prensa]

Potret:
Cft

Deskripshon di potret:
Boneiru ta duna un paso pa dilanti, pero e preokupashonnan tokante di e faktibilidat finansiero di e
plannan ta sigui eksisti.

Persona di kontakto di Cft:

Sekretariado di Kolegionan di supervishon finansiero

Telefon +5999 461-9081/ +5999 461-9082 / +5999 461-9084
Koreo elektroniko info@cft.cw

Wepsait www.cft.cw

Kontaktonan di prensa:
Jefka Alberto
Telefon +5999 512-6861

